Ffasiwn
Mae’n bwysig bod y siaradwr/cyfranwyr yn siarad yn eu tafodiaith naturiol. Mae croeso i chi addasu yr eirfa, y brawddegau a’r darnau i wneud y gwasanaeth yn addas i’ch anghenion, dim ond i chi gadw’n ffyddlon i’r brif neges.
PowerPoint (opsiynol): mae yna sleidiau Ppt i gyd-fynd â’r gwasanaeth.

Sleid 1: Teitl

· Mae ffasiwn mewn dillad yn newid o dymor i dymor. Mae’r siopau a’r cynllunwyr dillad eisiau i ni wario ein harian ar ddillad newydd, felly mae’n rhaid iddyn nhw newid steil y dillad sy’n ymddangos yn y siopau yn aml. 

Sleid 2: Enwau’r cynllunwyr

· Mae yna bob math o ddillad ar gael i siwtio pob math o bobl. Mae rhai dilladau’n ddrud iawn, iawn – sef dillad ‘haute couture’. Mae cwmnïau fel Chanel, Dior, Lanvin, Versace, Givenchy a Georgio Armani yn fyd enwog. Mae dillad ‘haute couture’ yn cael eu gwneud yn arbennig ar gyfer un person yn unig; mae nhw’n unigryw. Oherwydd hyn mae un ffrog yn gallu costio £50,000. 
· Mae yna siopau sy’n gwerthu dillad rhatach na ‘haute couture’ ond sydd dal yn rhy ddrud i’r rhan fwyaf o bobl eu prynu: dyma’r siopau sy’n gwerthu designer Prêt-à porter. Mae’r dillad yma wedi eu cynllunio’n ofalus gan gwmnïau fel Dior a Chanel ond dydy’r dillad ddim yn unigryw, mae’n bosib mynd i mewn i siop a’u prynu nhw ‘off the peg’. Mae ffrogiau Prêt-à porter  yn gallu costio tua £1000 a mwy.
Sleid 3: Siopau’r stryd fawr.

· Wrth gwrs, y siopau mwyaf poblogaidd ydy’r siopau ar y stryd fawr. Mae pawb wedi clywed am Marks and Spencer, Laura Ashley, New Look, Next, Warehouse, Top Shop, Primark a Peacocks. Mae prisiau’r dillad yn y siopau yma’n llawer mwy rhesymol. Mae ffasiwn y stryd fawr yn newid yn gyflym. ‘Fast Fashion’ ydy’r term i ddisgrifio’r dillad yma. Rhaid prynu dillad yn aml iawn os ydych chi eisiau aros yn y ffasiwn.  Meddyliwch am jîns – mae na low rise hipsters; high-waisted; wide-leg; skinny; flared; boot-leg; relaxed fit; classic fit; boyfriend; straight leg; super low; cargo...ac yn y blaen ac yn y blaen. 
Sleid 4: Kipper tie a corduroys brown.
· Mae’r cwestiwn, “Be ddylwn i wisgo?” yn gallu bod yn anodd i’w ateb. Dydy ‘kipper ties’ a corduroys brown jest ddim yn gwneud y tro bob amser.  Byddai’n braf ambell waith petai pethau fel hyn ddim yn bwysig. Byddai’n braf iawn petai neb yn gorfod poeni am beth i’w wisgo. Ond rydyn ni yn poeni – poeni nad ydy’n dillad ni’n ddigon cŵl; poeni fod ein dillad ni’n hen ffasiwn; poeni fod dilledyn yn gwneud i ni edrych yn dew; poeni fod rhywun arall am wisgo’n union yr un peth â ni; poeni beth fydd pobl yn ei ddweud wrthon ni neu amdanon ni!
Sleid 5/6: Adnodau

· Mae Duw yn annog Cristnogion i fod yn wahanol. 
Peidiwch poeni meddai Iesu Grist, (Mathew 6:25-29)

 – peidiwch poeni beth i'w fwyta a beth i'w yfed a beth i'w wisgo. Onid oes mwy i fywyd na bwyd a dillad? Meddyliwch am adar er enghraifft: Dyn nhw ddim yn hau nac yn medi nac yn storio mewn ysguboriau – ac eto mae eich Tad nefol yn eu bwydo nhw. Dych chi'n llawer mwy gwerthfawr na nhw. Allwch chi ddim hyd yn oed gwneud eich bywyd eiliad yn hirach trwy boeni! 
 "A pham poeni am ddillad? Meddyliwch sut mae blodau gwyllt yn tyfu. Dydy blodau ddim yn gweithio nac yn nyddu. Ac eto, doedd hyd yn oed y Brenin Solomon yn ei ddillad crand ddim yn edrych mor hardd ag un ohonyn nhw. 
Mae Duw yn meddwl bod bob un ohonon ni yn werthfawr, ac yn sicr mae yna fwy i bob un ohonon ni na’r hyn dyn ni’n wisgo. Mae ffasiwn yn anwadal, yn newid o dymor i dymor, ond mae’r Beibl yn dweud fod Iesu Grist yn ddibynadwy.  Mae o yr un, ddoe, heddiw ac am byth.
Gweddïwn Weddi’r Arglwydd gyda’n gilydd, Ein Tad....

